
2030erako Jarduketa Energetikoaren Plana: Sektore Publikoa
Hauek dira Plan honen lau multzo nagusien ildoak eta helburuak:

Eraikinetako eta instalazioetako enerqgia-efizientziaren arloko jarduketak

1. ildoa. Eraikinen inguratzaileak birgaitzea

. Baldintza txarrenetan dauden kanpoko gainazal kristaldunak ordeztea, baita beira
monolitikoak edo zubi termikoaren hausturarik gabeko arotzeriak dituztenak ere, baldin eta
bero-galera handiak eragiten badituzte. Zenbatetsi da 120.000 m2 gainazal kristaldun
ordeztuko dela, hau da, parke osoaren % 26.

. Baldintza txarrenetan dauden itxitura opaku guztien % 10 birgaitzea, hau da, 376.000
m2 inguru.

Helburu horiek lortzeko, 2022-2050 aldirako 548,1 M €-ko guztizko inbertsio-beharrak eta
urtean 101.137 MWh-ko aurrezkiak kalkulatu dira.

2. linea. Argiteria eta argiztapena hobetzea

» Eraikinen eta instalazioen barneko eta kanpoko argiteria guztia led motako argiekin
ordeztea 2026ko urtarrilaren 1la baino lehen, salbu eta efizientzia handiko luminaria
fluoreszenteak, horien ordezkapena 2030eko abenduaren 31ra arte luzatu ahal izango baita.

* Argiteria publikoa 2026ko urtarrilaren 1a baino lehen led motako argiekin ordeztea.

Helburu horiek lortze aldera, 2022-2030 aldirako guztira 23,8 M€-ko inbertsioa zenbatetsi da,
eta urtean 18.220 MWh-ko aurrezpena.

3. ildoa. Banaketa termikoko sistemak hobetzea

» Banaketa-sistemak —hala nola hodien isolamendua, bero-berreskuragailuen instalazioa
edo aireztapen-beharrak kontrolatzeko CO»-ko zunden ezarpena— etengabe hobetzea,
garapen teknologikora eta sorkuntza-ekipo berrietara egokitzeko.

» Administrazio publikoetako zentroen artean izan daitezkeen sinergiak baliatzea,
tenperatura txikiko bero-sareak bultzatzearen bidez.

Helburu horiek lortze aldera, 2022-2050 aldirako guztira 15 M€-ko inbertsioa zenbatetsi da,
eta urtean 10.000 MWh-ko aurrezpena.

4. ildoa. Energia-kudeaketa

. Informazio-sistemak eta energia kudeatzeko plataformak garatzea eta zabaltzea,
baliagarriak izan daitezen hobekuntza-aukerak identifikatzeko eta jarduketen emaitzak
neurtzeko.

. Eraikinen eta instalazioen kudeaketa osoan, jasangarritasun-irizpideak oro har
aplikatzea.

Helburu horiek lortze aldera, 2022-2030 aldirako guztira 4 M€-ko inbertsioa zenbatetsi da,
eta urtean 10.725 MWh-ko aurrezpena.

5. ildoa. Etxebizitza publikoa hobetzeko pIan )

Ondo mantenduta dagoen alokairu aurreratu eta efizienteko etxebizitza publikoko parkea
lortzea, herritarrei zerbitzu hobea eman dakien, eta, hartara, epe luzeko jasangarritasunean
aurrera egitea eta erabiltzaileen bizi-kalitatea hobetzea.

Helburu horiek lortzera begira, Jarduketa Energetikoaren Planak jotzen du 2020an onartu
zen etxebizitza publikoa hobetzeko planean (Zero Plana) jada jasotakora.

Zero Planak jasotzen duenez, 2020-2025 aldirako 31.370.713€-ko inbertsioak egin behar
dira, 2025-2030 aldirako 30.457.066 €-koak eta 2030-2050 aldirako 175.774.767 €-koak.

6. ildoa. Telekomunikazio-zentroak hobetzea

390 kW-eko sorkuntza-ahalmena duten 40 instalazio berriztagarri abian jartzea, eta
ITELAZPIK kudeatzen dituen telekomunikazio-zentroetako hozte- eta argiztapen-sistemak
hobetzea, energia-kontsumoa murriztu dadin.

Helburu horiek lortze aldera, 2035era arte guztira 1 M€-ko inbertsioa zenbatetsi da, eta
urtean 200 MWh-ko aurrezpena.

Berriztagarriak ezartzearen eta erreqai fosilak ordeztearen arloko jarduketak:

7.ildoa. Erregai fosilak ordeztea

» 2031ko urtarrilaren 1a baino lehen, 101 lantokitan berokuntzaren eta ur bero sanitarioaren
produkzioan gasolioaren erabilera ezabatzea.

» Sukaldeetan eta berokuntzaren eta ur bero sanitarioaren produkzioan gas naturalaren eta
petrolio-gas likidotuaren kontsumoa ezabatzea, Euskal Autonomia Erkidegoko sektore
publikoan 2050ean COz-emisiorik izan ez dadin.

Linea horrek barnean hartzen du galdara-aretoak eraberritzea eta aldi baterako gas naturala
erabiltzea. Helburu horiek lortze aldera, 2030era arte guztira 15,1 M€-ko inbertsioa
zenbatetsi da, eta urtean 5.395 MWh-ko aurrezpena.

8. ildoa. Bero-ponpak ezartzea eta girotze-sistema hobetzea

» 2030a baino lehen, 65 eraikinetan bero-ponpako teknologia ezartzea eta erregai fosilak
ordeztea.

+ 2030-2050 artean, 370 eraikinetan bero-ponpako teknologia ezartzea eta erregai fosilak
ordeztea.

Helburu horiek lortze aldera, 2050era arte guztira 279,8 M€-ko inbertsioa zenbatetsi da, eta
urtean 142.407 MWh-ko aurrezpena, eta berriztagarrien 111.678 MWh-ko ezarpena.

9. ildoa. Biomasa bidezko sorkuntza termikoa

« 2030 baino lehen, 30 eraikinetan biomasa ezartzea eta, hartara, berokuntzarako eta ur
bero sanitariorako gasolioa edo gas naturala ordeztea.

« 2030-2050 artean beste 60 eraikinetan ezartzea biomasa.

Helburu horiek lortze aldera, 2050era arte guztira 18,9 M€-ko inbertsioa zenbatetsi da, eta
berriztagarrien 38.086 MWh-ko ezarpena.

a & & '~
? ’,1‘, AGENDA Tea e "J

2030
‘l‘ EUSKADIKO ITUN

PACTO VERDE

Energiaren Bidea
Euskal Energia Trantsizioa



uie]
EUSKO JAURLARITZA ' ™"

GOBIERNO VASCO

10. ildoa. Fotovoltaikoaren ezarpena

» 2026ko urtarrilaren 1a baino lehen, autokontsumo fotovoltaiko indibidualaren ahalmen
tekniko-ekonomiko guztia aprobetxatzea Euskal Autonomia Erkidegoko sektore publikoko
eraikinen estalkietan.

» 2028ko urtarrilaren 1a baino lehen, teknikoki edo ekonomikoki erabilgarri dauden
gainerako estalkiak autokontsumo partekaturako baliatzea.

+ 2030ean, estalkiko instalazioetan autokontsumo indibidualeko 17,4 MWp lortzea eta
autokontsumo partekatuko 9 MWp lortzea.

» 2030ean, estalkian edo lurzoruan 20 MWp instalatuta izatea sarerako salmenta-
instalazioetan.

Helburu horiek lortze aldera, 2050era arte guztira 39,1 M€-ko inbertsioa zenbatetsi da, eta
berriztagarrien 51.686 MWh-ko ezarpena.

11. ildoa. Eguzki-energia termikoa ezartzea

Energia berriztagarri osagarri gisa ur bero sanitarioa produzitzeko eta igerilekuak girotzeko
beste sistema batzuk erabiltzea, bideragarriak direla zehazten den eraikinetan —energia
fotovoltaikoarekin lehiatzen du espazioa—.

Helburu horiek lortze aldera, 2030era arte guztira 0,3 M€-ko inbertsioa zenbatetsi da, eta
berriztagarrien 800 MWh-ko ezarpena.

12. ildoa. Kogenerazio-plantak kudeatzea

Osakidetzako kogenerazio-planten kudeaketa optimizatua bultzatzea eta, hala badagokio,
pixkanaka gelditzea, produkzio elektrikorako primak galdu ahala.

Mugikortasun jasangarriaren arloko jarduketak

13. ildoa. Ibilgailuak eta mugikortasun-zerbitzuak

Mugikortasun zentzuzkoagoa eta jasangarriagoa sustatzea eta bultzatzea, baita berotegi-
efektuko gasen, partikulen eta nitrogeno oxidoen emisioak murriztea ere. Helburua da
2030erako flotaren % 50 ibilgailu alternatiboekin berritzea, eta 2050erako % 100.

Helburu horiek lortze aldera, 2050era arte guztira 152,2 M€-ko inbertsioa zenbatetsi da, eta
urtean 4.795 MWh-ko aurrezpena.

Prestakuntzaren eta sentsibilizazioaren arloko jarduketak:

14. ildoa. Prestakuntza eta sentsibilizazioa

Euskal Autonomia Erkidegoko sektore publikoan energia-jasangarritasunarekin lotutako
alderdi guztietan trebatutako eta kontzientziatutako plantilla lortzea.

Helburu horiek lortze aldera, 2030era arte guztira 0,6 M€-ko inbertsioa zenbatetsi da, eta
urtean 4.800 MWh-ko aurrezpena.

